
Seduta ta' I-1 ta' Marzu, 2004

Citazzjoni Numru. 1761/1998/1

Richard u Grace konjugi AZZOPARDI
VS

Isabel CASSAR, mart Bernard u |-istess Bernard
Cassar ghall-interess li jista’ jkollu

[I-Qorti:

Rat |-Att ta¢-Citazzjoni mressaq fl-1 ta’ Settembru, 1998, i
bih l-atturi ippremettew:

[lli I-atturi kienu silfu ‘brevi manu’ diversi ammonti ta’ flus il
binhom Joseph Azzopardi u lill-konvenuta, u dan kemm
direttament u kemm billi hallsulhom diversi kontijiet biex
saru xogholijiet fil-fond fug Plot 353 Pembroke Home
Ownershiip Scheme (illum 353 ‘Sanctus Joseph’ Triq
Napuljun Tagliaferro, Pembroke kif ukoll biex jigi attrezzat
l-imsemmi fond,

[lli meta saru dawn it-transazzjonijiet I-istess binhom
Joseph Azzopardi u I-konvenuta Isabel nee’ Borg kienu
ged ihejju ruhhom ghaz-zwieg u eventwalment izzewgu u
bdew il-hajja konjugali taghhom fl-imsemmi fond;

llli sfortunatament I-imsemmi Joseph Azzopardi miet
tragikament u sussegwentement il-konvenuta izzewget lill-
konvenut Barnard Cassar, u z-zewg konvenuti baqghu
jghixu fl-istess fond,;

[lli I-atturi gqatt ma réevew rifuzjoni tal-flus li kienu hargu
b’self u ta’ l-ispejjez li kienu ghamlu fisem Joseph
Azzopardi u |-konvenuta biex saru xogholijiet fil-fond in
kwistjoni u biex jigi attrezzat |-istess fond,

Ghalhekk I-atturi talbu lil din |-Onorabbli Qorti ghaliex
m’ghandhiex:

1. M’ghandux jigi dikjarat u deciz li l-atturi huma
kredituri tal-konvenuta fl-ammonti ta’ flus |i huma
avvanzaw lilha u lill-mejjet binhom Joseph Azzopardi biex
tlestiet u twaqgfet id-dar konjugali fuq il-fond Plot 353
Pembroke Home Ownership Scheme (illum 353 ‘Sanctus
Joseph’ Trig Napuljun Tagliaferro, Pembroke li hi r-
residenza attwali tal-konvenuti);

2. M’ghandux jigi likwidat I-ammont dovut lill-atturi;

3. M’ghandhiex il-konvenuta tigi kkundannata i
thallas lill-atturi I-ammont hekk likwidat;

Bl-ispejjez, komprizi dawk ta’ I-ittri legali ta’ I-10 ' Awissu,
1994, tas-16 ta’ Settembru, 1994, tal-11 ta’ Marzu, 1995,
15 t'April, 1995, 21 ta’ Lulju, 1995, u dawk ta’ l-ittra uffi¢jali
tal-5 ta’ Dicembru, 1995, kontra I|-konvenuta. Iz-Zzewg
konvenuti jibqghu mharrkin ghas-subizzjoni;

Rat id-Dikjarazzjoni mahlufa u n-Nota tax-Xiehda tal-atturi;

Rat in-Nota mressqa fit-12 ta’ Frar, 1999, li biha I-
imharrkin mizzewgin Cassar e¢cepew:

1. llli I-e¢¢epjent Bernard Cassar ghandu jigi liberat
mill-osservanza tal-gudizzju bl-ispejjez kontra [-atturi,
minhabba li mhuwiex ledittimu kontradittur fdin il-kawza
billi la hu u anqgas il-komunjoni ta’ I-akkwisti bejnu u martu
Isabel Cassar ma huma debituri lejn I-atturi, u ma hadu
ebda self minn ghandhom;

2. i fil-konfront ta’ I-e¢cepjenti Isabel Cassar it-
talbiet attrici huma infondati fil-fatt u fil-ligi billi hija qatt ma
hadet jew irceviet ebda self minghand I-atturi la gabel, u
anqas matul, iz-zwieg taghha ma’ Joseph Azzopardi;

3. lIli angas Joseph Azzopardi ma ha jew irCieva xi
self minghand I-atturi matul iz-zwieg tieghu ma |-
eccepjenti Isabel Cassar; u sa fejn taf hi, anqas gabel iz-
zwieg tieghu maghha ma kien ha jew irCieva xi self
minghand l-atturi;

4. lIli fkull kaz u bla pregudizzju ghas-suecécepit, I-
eccepjenti Isabel Cassar mhijiex legittimu kontradittur fir-
rigward ta’ I-obbligazzjonijiet li seta’ dahal fihom Joseph
Azzopardi;

5. lIli anke fir-rigward ta’ I-e¢¢epjenti Isabel Cassar
it-talbiet ta’ l-atturi huma infondati fil-fatt u fil-ligi u
ghandhom jigu respinti bl-ispejjez kontra taghhom;

6. Salvi ec¢¢cezzjonijiet ulterjuri;

Rat id-Dikjarazzjoni mahlufa u n-Nota tax-Xiehda tal-
imharrkin Cassar;

Rat ix-xhieda moghtija mill-partijiet u mix-xhieda mressqin
minnhom, maghduda maghha I-provi dokumentali;

Semghet it-trattazzjoni tal-avukati tal-partijiet;
Rat I-atti kollha tal-kawza;

Rat id-Degrieti taghha tas-27 ta’ Mejju, 2003, u tad-9 ta’
Ottubru, 2003, li bihom halliet il-kawza ghas-sentenza,;

Ikkunsidrat:

llli din hija azzjoni ghal kumpens ghal spejjez minfuga fl-
interess ta’ terza persuna u ghar-radd lura ta’ flus mislufin
lill-istess persuna. L-atturi huma |-genituri tal-ewwel ragel
tal-imharrka Isabel Cassar. L-atturi geghdin ifittxu I-hlas
lura tal-ispejjez li kienu nefqu biex saru xoghlijiet fid-dar i
fiha kien dahal jghammar binhom mal-imharrka u ghar-
radd lura ta’ flus li huma jghidu li silfu lil binhom minn fuq I-
idejn ghal dan il-ghan;

llli I-imharrkin lagghu ghal din |-azzjoni billi, fir-rigward tal-
imharrek (it-tieni ragel tal-konvenuta), huma jghidu Ii |-
atturi ma messhomx harrkuh ghaliex m’ghandu jaghtihom
xejn lura. Jghidu wkoll li I-konvenuta ma nghatat xejn mill-
atturi u m’ghandhiex xi troddilhom lura. lzidu jghidu li
m’huwiex minnu li l-attur silfu flus lil binhom, u [, fi
kwalunkwe kaz, huma ma jwigbux ghall-obbligazzjonijiet li
seta’ dahal fihom bin l-atturi;

i mill-fatti_li johordgu mill-atti tal-kawza, jirrizulta li |-atturi
jigu I-genituri ta’ Joseph Azzopardi. Binhom kien
izzewweq lill-imharrka Isabel imwielda Borg lejn nofs I-
1991. Huma kienu marru jghixu f'dar fPembroke, li kienu
kisbu qabel iz-zwieg minghand |-Awtorita’ tad-Djar. Fil-31
ta’ Mejju, 1992', Joseph Azzopardi miet fi tragedja i
sehhet waqt li kien gieghed joghdos. Meta miet ma kellux
tfal u langas kien halla testment. Xi tliet snin wara li
romlot, Isabel Azzopardi izzewdget lill-imharrek Bernard
Cassar. Fil-5 ta’ Dicembru tal-1995, l-attur interpella lill-
imharrka b’att gudizzjarju biex tersaq ghal-likwidazzjoni u
I-hlas “ta’ diversi pagamenti li saru minnu fismek u fisem
Joseph Azzopardi, ibnu u I-ewwel radel tieghek, kif ukoll
ta’ diversi flus kontanti mislufin lill-istess Joseph
Azzopardi”. FI-1ta’ Settembru, 1998, infethet il-kawza;

llli I-konsiderazzjonijiet ta’ dritt marbutin mal-kaz jehtiegu li
tigi determinata, qabel kull hagda ohra, il-bazi vera tal-
azzjoni attri¢i. Din il-bazi tidher mill-att tac-Citazzjoni li
tistrieh fuq zewq sisien: l-ewwel hemm it-talba ghall-hlas

! Xhieda ta’ Isabel Cassar 11.6.2001, fpag. 117 tal-process
2 Dok “RAAL”, f'pag. 157-8 tal-process

lura ta’ flus minfuga mill-attur fl-interess tal-ispejjez
maghmula minn ibnu u l-imharrka, fl-okkazjoni tal-armar
ta’ dik li kellha tkun id-dar taz-zwie§ taghhom (u kif ghal
ftit xhur kienet tassew); fit-tieni lok, hemm it-talba ghar-
radd lura tal-flus i I-attur jghid li huwa silef lil ibnu ghall-
istess ghan. Ghalkemm il-kawzali taz-zewg ghamliet ta’
talbiet jistghu jaghtu ’I wiehed Xx’jifthem li l-atturi geghdin
jintentaw aktar minn azzjoni wahda, johrog ¢ar mill-provi li
I-kuntest ta’ dak kollu li I-atturi jghidu li sehh kien wiehed:
jigifieri dak li jwieznu lil binhom fl-ispejjez li kienu geghdin
isiru fid-dar Ii fiha kien sejjer joqghod, u li tali ghajnuna
tissarraf fbenefikat tangibbli li sar f'dik il-proprjeta’ li minnu
ibbenefikat u ghadha tgawdi I-imharrka u zewgha;

lIli jidher, ghalhekk, li l-atturi geghdin jezerc¢itaw |-azzjoni
sussidjarja maghrufa bhala l-actio de in rem verso, li hija
azzjoni moghtija lil persuna f'dawk il-kazijiet fejn ma tistax
titressaq azzjoni ex contractu®. Din l-azzjoni hija msejha
sussidjarja ghaliex ma tistax tinbeda jekk mhux wara i I-
attur ikun fittex ghalxejn mod iehor lil min staghna bi hsara
tieghu® jew jekk ma jintweriex li ma kien hemm I-ebda
azzjoni li setghet issir’. Tista’ titressaq ukoll fejn jintwera li
jkun ghalxejn li l-attur I-ewwel jipprova jmexxi kontra d-
debitur tieghu fkaz, per ezempju, li dan ikun falla jew
telaq ghal kollox mill-gurisdizzjoni®;

llli 1-azzjoni hija wkoll, u minhabba dak li ghadu kemm
inghad, wahda ekwitativa’. Kemm hu hekk, il-prin¢ipju i
jmexxi din |-ghamla ta’ azzjoni huwa dak |i m’huwiex
xieraq li persuna tistghana bi hsara ta’ haddiehor (nemo
licet locupletari cum aliena iactura)®. Ghalhekk, il-limiti tal-
azzjoni huma I-gies tal-vantagg li t-terza persuna tkun
kisbet minhabba I-ispejjez minfuga mit-terz, u ghandha I-
mira li terda’ trodd l|-ekwilibriju bejn il-patrimonju ta’ min
ikun staghna u dak tal-parti li tkun ghamlet jew nefget
spejjez biex dan ikun sehh®. Billi din I-azzjoni ghandha I-

®P.A. 14.12.1966 fil-kawza fl-ismijiet Grima vs Fava et (Kollez. Vol: L.ii.487)

*P.A. 4.3.1955 fil-kawza fl-ismijiet Seychell vs Farrugia (Kollez. Vol: XXX1X.ii.593)

P.A. 10.12.1955 fil-kawza fl-ismijiet Zammit vs Farrugia et (Kollez. Vol: XXXIX.ii.787)
SP.A. GV 26.4.2002 fil-kawza fl-ismijiet Blye Engineering Co. Ltd. vs Stanley Sullivan et

" Dig. “De Jure Dotium”, fr.6 “Quia bono et aequo conveniat aut lucrari aliquem cum damno
alterius, aut damnum sentire per alterius lucrum”

& Kumm. 15.9.1989 fil-kawza fl-ismijiet Mattocks et vs McKeon (Kollez. Vol:
LXXI11.iv.1018)

° Pescatore — Ruperto Codice Civile Annotato (7* Ediz. 1978) par 2041, pag. 2008

gherq taghha fl-istitut tal-kwazi-kuntratt, irid jintwera li |-fatt
huwa wiehed lecitu u volontarju u |i minnu titnissel
obbligazzjoni*®, u li I-fatt ma jkunx sehh kontra |-
projbizzjoni espressa tal-parti interessata™;

Illi inghad ukoll*? li I-elementi li jsejsu l-azzjoni huma (a) i
persuna kisbet jew geghda tikseb vantagg jew utilita’*®
minhabba li xi §id ta’ haddiehor ghadda ghandha jew
minhabba li xoghlijiet jew servizzi twettqu fi hwejjigha bla
ma sar il-hlas ghalihom jew b’mod li gew iffrankati spejjez
lill-parti li b’hekk tkun staghniet™; (b) it-tnaqqis mill-gid tal-
parti I-ohra b'titolu lukrattiv; (¢) ir-rabta bejn it-tnaqqis tal-
gid tal-parti I-wahda u z-zieda jew benefic¢ju tal-parti |-
ohra; (d) in-nuqqgas ta’ raguni li tiggustifika I-arrikkiment ta’
parti u I-“ftagir” tal-parti I-ohra u (e) li min laga’ ghandu I-
haga jew is-servizz staghna b’dik il-haga jew b’dak is-
servizz®®.  lI-Qorti hija tal-fehma li dawn I-elementi
japplikaw kollha ghal dan il-kaz sa grad bizzejjed biex
jista’ jinghad li |-bazi tal-azzjoni attri¢i tinsab fondata
tassew, ¢ertament fil-konfront tal-imharrka Isabel Cassar;

llli fil-kkaz li ghandha quddiemha [-Qorti, jirrizulta
dokumentat u pruvat kif imiss li |-attur hared xi spejjez
biex saru xi xoghlijiet fid-dar li kellha tkun id-dar taz-zwieg
ta’ ibnu u tal-imharrka. Huwa minnu li hdejn l-ispejjez li
nefag missier il-konvenuta tali spejjez mahruga u mhallsin
mill-attur huma izghar. Imma, fis-sewwa, irid jinghad i |-
ebda parti mid-dokumentazzjoni abbundanti mressga mill-
imharrka dwar l-ispejjez li hareg missierha'® ma twaqqga’ xi
wahda mié-¢irkostanzi i fughom I-atturi jibnu |I-
pretensjonijiet taghhom. Ghalkemm il-mod kif inhargu I-
ircevuti li l-attur ressaq bi prova tal-ispejjez minfuga minnu
m’huwiex ghal kollox ortodoss'’, il-fatt li nhargu tali
spejjez huwa pruvat tajjeb bizzejjed minn ghejjun ohrajn,

10 Art. 1012 tal-Kap 16

™ Art. 1019 tal-Kap 16

12 Ara, per ezempju, Torrente Manuale di Diritto Privato (9 Edit., 1975) par 387, pag. 634

B App. Kumm. 5.4.1957 fil-kawza fl-ismijiet Calleja vs Zammit Tabona (Kollez. Vol:
XL1.i.631)

¥ Amos & Walton’s Introduction to French Law (3" Edit.) , pag. 197

5 p.A. 30.11.1955 fil-kawza fl-ismijiet Parnis vs Vella noe (Kollez Vol: XXXIX.ii.764) u li
kienet tirrigwarda spejjez minfuqin minn iben biex itejjeb id-dar ta’ missieru li Kien interdett u
li, ghalhekk, ma setax jaghti I-kunsens tieghu biex isiru dawk ix-xoghljiet

16 Ara Affidavit Alfred Borg (28.8.2002) u I-ghadd ta’ dokumenti mressqin mieghu, f'pagg. 204
sa 289 tal-process

7 Kontro-ezami tal-attur 12.2.2001, fpagg. 76 sa 81 tal-process

fosthom mill-imharrkin infushom®. Mill-prospett imressagq
mill-attur®®, il-Qorti ssib li, ghajr ghal zbank ta’ Lm 500
minn kont (li m’huwa bl-ebda mod dokumentat), l-ammonti
li l-attur jghid li hare§ huma murija u mhux kontradetti.
Min-naha l-ohra, |-fatt li jinghad minn persuna (f'dan il-kaz,
l-imharrka) li ma tafx li kien sar xi ghoti ta’ flus jew infieq
ta’ spejjez m’huwiex l-istess bhal ¢ahda li dik I-ghotja tkun
saret jew li dik I-ispiza tkun intefqget;

i jirrizulta wkoll li l-attur m’ghenx biss lil ibnu Joseph
qabel izzewweg imma lil uliedu l-ohrajn ukoll®®. Hemm
ukoll xhieda li tghid li f'okkazjoni minnhom I-attur ghadda I-
flus lil ibnu quddiem haddiehor®*. Intwera li, fMarzu tal-
1991%, jigifieri xi ftit zmien gabel iz-zwieg, l-attur zbanka
somma mhux ¢kejkna minn kont li kellu depozitat f'bank u
dan l-izbank sehh fi zmien meta thallsu whud mix-
xoghlijiet jew servizzi li saru fid-dar ta’ Pembroke;

llli I-imharrkin ressqu ghadd ta’ eccezzjonijiet li bihom
jippruvaw igibu fix-xejn l-azzjoni attri¢ci. Fost I-imsemmija

eccezzjonijiet wiehed isib li I-imharrkin gatt ma nghataw
xejn mill-atturi jew li qatt ma sselfu xejn minghandhom;
jghidu wkoll li m’humiex il-kontraditturi legittimi tal-

pretensjonijiet attrici; u li huma ma jwegbux ghal xi
obbligazzjonijiet li seta’ dahal ghalihom iben I-atturi meta
kien ghadu haj u |li setghu kienu obbligazzjonijiet
“‘parafernali” ghalih. Waqt it-trattazzjoni tal-ahhar, I-abbli
difensur tal-imharrkin zied jissottometti wkoll li, ladarba s-
“self” sar lil iben l-atturi, dan ghandhom iwiegbu ghalih
hutu u l-atturi nfushom, bhala I-werrieta tieghu ex lege;

llli I-Qorti hija tal-fehma i l-ec¢ezzjoni mqgangla mill-
imharrek hija misthogga. Mhux biss |-ebda wahda mit-
talbiet attrici ma tirreferi ghalih, imma lanqgas tohro§ rabta
bejnu u xi wahda mill-premessi fl-Att ta¢-Citazzjoni. Kif
sewwa jissottometti, jekk tnisslet xi obbligazzjoni fil-
konfront ta’ martu, din bl-ebda mod ma torbot lilu u langas
il-komunjoni tal-akkwisti li llum tezisti bejn I-imharrkin.

'8 Xhieda ta’ Bernard Cassar 2.11.2001, f'pagg. 147-8 tal-process; u xhieda ta’ Isabel Cassar
11.6.2001 u 5.12.2001, f’pagg. 132-3 u 174 tal-process rispettivament

¥ Dok “RA1”, f'pag. 26 tal-process

20 Xhieda ta’ Tony Azzopardi 16.6.2000, f’pag. 59 tal-process

21 Dokti “RA13” u “AA”, f'pagg. 38 u 53 tal-process

2 Dok “RA15”, fpag. 40 tal-process

Ghalkemm jista’ jinghad li huwa jgawdi mill-benefikat li sar
bi spejjez tal-attur, ma jirrizultax li tezisti fil-konfront tieghu
I-korrelazzjoni tal-elementi kollha tal-azzjoni attri¢i Kkif
hawn fuq imfissrin;

llli, mill-bgija u fid-dawl tal-konsiderazzjonijiet ta’ dritt li
saru izjed qabel u li jsawru I-azzjoni mressga mill-atturi, il-
Qorti  hija tal-fehma |-e¢cezzjonijiet I-ohrajn kollha
mganglin  mill-imharrka Isabel Cassar ma jistghux
jintagghu u dan prin¢ipalment ghaliex [-istess
eccezzjonijiet jinjoraw in-natura essenzjali tal-azzjoni
prezenti;

llli [-fatt wahdu li iben I-atturi sata’ ma gharrafx lil martu li
missieru kien tah xi flus bhala ghajnuna ma jibdel xejn
min-natura jew mis-sahha tal-azzjoni mibdija kontriha. Kif
inghad diga’, huwa [-fatt tal-vantagg miksub mill-parti
mharrka li jnissel il-holga tal-interess bejnha u [-atturi.
M’hijiex rabta kuntrattwali, imma rabta ta’ fatt;

llli I-imharrka tishaq ukoll li I-atturi damu zmien twil wara I-
mewt ta’ binhom ma semmewlha xejn dwar xi pretensjoni
i seta’ kellhom. Gie muri li l-ewwel pretensjoni saret f'xi
zmien gabel Awissu tal-1994%°. Hija tressaq I-ideja li I-
atturi kellhom mottiv li jibdew il-kawza meta saru jafu li
kienet geghda tahseb biex terga’ tizzewwed. Hawnhekk
ukoll, il-Qorti ssib li dan m’huwiex bizzejjed biex iwassalha
ghall-fehma li I-azzjoni attrici m’hijiex fondata. Fl-ewwel
lok, ma ntwera bl-ebda mod (ghalkemm saret allegazzjoni
fdan is-sens waqt it-trattazzjoni tal-gheluq) i [-attur
ghadda I-flus u hared Il-ispejjez b’sens ta’ liberalita’.
Ghalkemm huwa minnu li ma kienx hemm ftehim formali
ghar-radd lura tal-flus mahruga, I-Qorti m’ghandha I-ebda
dubju li l-attur ried li minn dawk l-ispejjez igawdi ibnu u
mhux jaghmel ghotja lil dik li kellha tkun mart ibnu. Fit-
tieni lok, jidher li kienet I-imharrka nnifisha li wara I-mewt
ta’ iben l-atturi, xehdet li stagsiethom jghidulha jekk kinux
iridu xi haga®®. Qasmet ukoll maghhom ir-rikavat mill-
bejgh tal-karozza Ii |-attur kien ghadda fuq isem ibnu

2 Dok “RAAS8”, f’pag. 164 tal-process
% Xhieda Isabel Cassar 11.6.2001, f'pag. 128 tal-process

qabel iz-zwieg. Fit-tielet lok, stqarret ukoll® li, flaggha i
kienet saret ghand in-Nutar Attard, l-attur kien fil-fatt
ressaq pretensjoni ghal rifuzjoni tal-ispejjez li hareg u dan
kien gabel ma kien gabbad avukat biex jibda jinterpellaha;

llli, ghalhekk, il-Qorti geghda tasal ghall-fehma li [-azzjoni
attri¢i tirrizulta fondata u ghalhekk [-ewwel talba sejra
tintlaga’;

lIli fdan l-istadju I-kwestjoni tal-likwidazzjoni tal-ammont
dovut bhala rifuzjoni f'azzjoni ta’ din ix-xorta jehtieg li tigi
mistharrga wkoll. Hemm hsibijiet li ma jagblux ma’ xulxin
dwar iz-zmien li ghandu jitgies ghall-finijiet tal-indennizz.
Ghal uhud, I-ammont li ghandu jithallas lura jitgies b’rabta
mal-arrikkiment li jkun sehh fil-bidu, filwaqt li ghal uhud
ohrajn wiehed ghandu jqis il-waqt li tkun saret it-talba
gudizzjarja jew il-waqt li tkun inghatat is-sentenza. Kemm
hu hekk, gie mfisser®® li fl-azzjoni dwar arrikkiment mhux
misthoqq “the amount recoverable is limited on the one
hand by the value of the enrichment. More than this the
solvens cannot recover and the value is assessed not, as
in gestion d’affaires, at the time of the intervention, but at
the date of the action. If at that date the value of the
benefit has disappeared, the action will fail. The amount
recoverable is limited on the other hand by the amount of
the solvens’ own expenditure: it is immaterial that at the
time of the action the value of the benefit enjoyed is
considerably higher”;

[l jidher li I-Qrati taghna lagghu I-applikazzjoni tal-kriterju
li I-kumpens ghandu jkun il-konkorrenza tal-vantagg
miksub mix-xoghlijiet maghmulin u mhux biss ghall-ispiza
minfuga biex twettqu dawk ix-xoghlijiet”’. Dan l-ahhar il-
Qrati taghna jidher li wessghu il-medda tal-applikazzjoni
tal-kumpens biex “ikun maghmul jiddependi wkoll minn
fatti sopravvenuti li kapaéi jawmentaw, jew inaqqgsu, I-
arrikkiment. Rilevanti bhala elementi ta’ konsiderazzjoni
ghall-valutazzjoni aktar konsona u gusta jitgiesu I-bwona

% Kontro-ezami ta’ Isabel Cassar 5.12.2001, f’pag. 181 tal-process

% Amos & Walton, op. cit. , pag. 199

7T P.A. 16.6.1936 fil-kawza fl-ismijiet Said et vs Testaferrata Bonici Ghaxagq et (Kollez. Vol:
XXI1X.ii.1105, a fol. 1108)

jew mala fede tal-persuna vantaggjata u arrikkita”®®. Din
iI-Qorti, fuq is-sahha ta’ diversi kittieba |i grat dwar is-
suggett, tasal biex tilga’ din ix-xejra ta’ hsieb;

llli, fil-kaz prezenti din il-Qorti ma ssibx li I-imharrkin
agixxew b’mala fidi, ghalkemm jista’ jinghad li kellhom
responsabbilta’ ghal ¢ertu dewmien li irrizulta bejn meta
saret l-ewwel talba legali fisem l-attur u dak inhar i
nbdiet il-kawza. 1I-Qorti ssib ukoll li I-vantagg li tnissel bix-
xoghlijiet maghmula jew mill-ispejjez imhallsa ghadu
jezisti u z-zewg imharrkin geghdin igawdu beneficc¢ju
attwali u dirett minnu. Ghalkemm m’ghandux ikun hemm
dubju li dak li ntefaq snin ilu llum il-gurnata jiswa izjed, ma
tressget |-ebda prova mill-atturi dwar jekk il-valur tax-
xoghlijiet maghmula fid-dar tal-imharrkin gholiex jew
b’kemm. Jidher li |-atturi jkunu soddisfatti bil-hlas lura tal-
ispejjez li ntefqu, u huwa ma’ dan l-ammont li I-Qorti sejra
timxi, safejn jinsab ippruvat kif ghandu jkun;

[lli, fl-ahharnett, tganglet ukoll il-kwestjoni ta’ jekk ghandux
jghaddi mghax fuq l-ammont ta’ hlas lura dovut lill-atturi.
Dwar dan, huwa mghallem li “il credito per Iindennizzo da
arricchimento senza causa non produce interessi che
dalla domanda, sorgendo il dovere giuridico di indennizzo
solo quando il titolare dell’azione di arricchimento faccia
valere la sua pretesa”®. B’zieda ma’ dan u b’harsien tal-
principju li in illiquidis non fit mora, ma ntweriex li I-kreditu
pretiz kien mgharraf lill-imharrkin gabel ma nbdiet il-
kawza, u l-istess talba attrici titlob il-likwidazzjoni ta’
somma |i trid tithallas lura. F’dan il-kaz, ghalhekk, I-
imghax dovut ghandu jibda jghaddi minn meta ssir il-
likwidazzjoni tal-ammont li jmissu jithallas lura lill-atturi;

Ghal dawn ir-ragunijiet, il-Qorti geghda tiddeciedi billi:

Tilga’ l-ewwel ec¢c¢ezzjoni u tiddikjara i I-imharrek
Bernard Cassar m’huwiex il-kontradittur legittimu tal-
azzjoni attri¢i, u geghda ghalhekk tehilsu mill-harsien tal-
gudizzju, bi spejjez ghall-atturi;

%8 Ara P.A. PS 3.10.2003 fil-kawza fl-ismijiet Doris Ellul et vs Francis Camilleri
% Ruperto — Pescatore op. cit., pag. 2010 (fejn jic¢itaw sentenza tal-Corte di Cassazione tas-
17.12.1969)

Tilga’ l-ewwel talba attrici u tiddikjara li l-atturi huma
kredituri tal-imharrka Isabel Cassar fammonti ta’ flus
avvanzati lil binhom Joseph Azzopardi biex tlestiet u
twaqqgfet id-dar konjugali fuq il-Plot 353 (illum iggib l-isem
ta’ “Sanctus Joseph”), Triq Napuljun Tagliaferro,
Pembroke, illum id-dar fejn togghod I-istess imharrka;

Tilga’ t-tieni talba attrici u geghda tillikwida [-ammont
dovut mill-imharrka lill-atturi fis-somma ta’ erbat elef u sitta
u sittin lira Maltin u erbghin ¢entezmi (Lm 4,066.40);

Tilga’ t-tielet talba attrici u qgeghda tikkundanna lill-
imharrka Isabel Cassar thallas lill-atturi s-somma hekk
likwidata ta’ erbat elef u sitta u sittin lira Maltija u erbghin
centezmi;

Tichad |-e¢cezzjonijiet kollha tal-imharrka Isabel

Cassar;

L-ispejjez (ghajr ghal dawk ¢§a’ decizi dwar l-ewwel
ectezzjoni tal-imharrek Bernard Cassar) u l-imghax legali
fuq is-somma hawn likwidata li jibda jghaddi b’effett mil-
lum sal-jum tal-hlas effettiv, jithallsu mill-imharrka Isabel
Cassar.

Moqrija

< Sentenza Finali >

